
 
 

 

Comhchoiste na Gaeilge, na Gaeltachta agus Phobal Labhartha na Gaeilge 

Cruinniú an 21ú Meitheamh 2023.  

 

Aitheasc Tosaigh thar ceann Uisce Éireann  

 

RÉAMHRÁ 

 

Tráthnóna maith agaibh,a Chathaoirligh agus Baill an Choiste, 

 

Is mise Richard Ó hEadhra, Ceanasaí Régiúnach Cumarsáide d’Uisce Éireann, Irish 

Water mar a bhí. 

 

I dteannta liom inniu tá mo chomhghleacaithe: 

• Edmond O’Reilly, Bainisteoir um Phleanáil Sócmhainne a bheidh ag feidhmiú  

ina cheannasaí d’Uisce Éireann inniu agus freagróidh sé ceisteanna bainteach 

le fuíolluisce 

• Des Joyce, Ceannasaí um Sholáthar Uisce, a fhreagróidh ceisteanna 

bainteach le huisce óil agus  

• Sorcha Heaphy, Oifigeach Saorála Fáisnéise, a fhreagróidh aon cheisteanna 

maidir le hAcht na dTeangacha Oifigiúla 

 

Gabhaim mo bhuíochas libh as an deis aitheasc a thabhairt roimh an gCoiste thar 

ceann Uisce Éireann ar an ábhar ‘Na seirbhísí uisce agus séarachais a chuireann 

Uisce Éireann ar fáil i gceantair Ghaeltachta’. 

 

Réamhrá- Ár bhfreagrachtaí 

Sonraítear sna hAchtanna um Sheirbhisí Uisce 2007-2020 na socruithe i bhfeidhm 

maidir leis na seirbhísí uisce agus fuíolluisce arna sholáthar ag Uisce Éireann agus 

na forálacha um ghrinnscrúdú agus maoirseacht atá i bhfeidhm faoi réir na 

bhforálacha seo. 

 



 
 

 

Is í an phríomhghníomhaíocht atá faoi chúram Uisce Éireann ná uisce inólta, glan a 

sholáthar do chustaiméirí, cóireáil a dhéanamh ar fhuíolluisce agus é sin a sheoladh 

ar ais go sábháilte  isteach sa timpeallacht arís. 

Agus na seirbhísí seo á sholáthar againn, glacaimid chugainn féin ról lárnach i 

mborradh eacnamaíochta a chumasú, an timpeallacht a chaomhú, sláinte agus 

sáibháilteacht ár gcustaiméirí agus an phobail a chosaint. 

Is de réir ár gcreat rialála, a shonraítear sa reáchtaíocht a ullmhaítear ár bPlean um 

Infheistíocht Chaipitil. 

Faoi réir an chreata seo, cuireann Uisce Éireann a phleananna faoi bhráid ár rialálaí 

airgeadais, An Coimisiún un Rialáil Fóntais (CRU), roimhré, maidir lenár gcaiteachas 

oibríochtúil agus infheistíochta atá beartaithe. Cuirtear i láthair é i ‘dtimthriallacha’ 

maoiniúcháin ioncaim. 

Baineann an plean infheistíochta reatha leis an timthriall maoiniúcháin dá dtagraítear 

‘Rialáil Ioncaim 3’ (RC3) agus baineann sé leis an tréimhse 2020-2024. 

Eascraíonn sé as próiseas comhairliúcháin chuimsithigh faoi choimirce páirtithe 

leasmhara i rith na mblianta 2018-2019. Déanfaimid infheistíocht de €5.3 billiún i 

seirbhísí uisce ó 2020 go 2024, as an infheistíocht sin eascróidh leasanna suntasacha 

do phobail éagsúla, don eacnamaíocht agus don timpeallacht. Táimid ag cur tús le 

próiseas comhairliúcháin ar ‘Rialáil Ioncaim 4’ don tréimhse 2025-2029. 

 

(Táimid) Ag tacú le feabhsuithe ar sheirbhísí uisce agus fuíolluisce ó bunaíodh 

sinn 

Ó bunaíodh Uisce Éireann sa bhliain 2014, tógadh as an nua nó uas-ghrádaíodh 

195 ionad cóireála uisce agus ionad fuíolluisce. 

D’infheistíomar €750 milliún chun deireadh a chur le scaoiltí séarachais 

neamhchóireáilte, tá deireadh curtha le breis agus 60% de scaoiltí séarachais 

neamhchóireáilte anois agus támid  ar an mbóthar ceart chun críoch agus deireadh a 



 
 

 

chur le tromlach na scaoiltí séarchais neamhchóireáilte faoi cheann deireadh na bliana 

2025.    

 

Ón mbliain 2014, scaoileadh breis agus 2 Mhilliún duine ó fhógraí ‘uisce a fhiuchadh’ 

agus tá 99.7% de sholáthairtí uisce go hiomlán comhlíontach le rialacháin 

Tá méadú ar chomhlíonadh (in aghaidh an ionaid) leis an Treoir um Chóireáil 

Fuíolluisce Uirbigh  ó 71% sa bhliain 2014 go breis agus 90% inniu. 

Tá €250 milliún á infheistiú againn in aghaidh na bliana; suas go dtí an bhliain 2030, 

chun an ráta sceite ar an líonra uisce a laghdú.  Laghdaíodh rátaí sceite ó gheall le 

46% sa bhliain 2018 go 37% ag deireadh na bliana 2022. Táimid ag díriú ar ráta sceite 

náisiúnta de 25% a bhaint amach agus ráta sceite de 20% a bhaint amach i mBaile 

Átha Cliath faoi cheann 2030.Is sprioc-ráta sceite de 25% atá beartaithe do sholáthairtí 

uisce poiblí a fhreastalaíonn ar cheantair Ghaeltachta.   

 

Soláthar agus Fhadtréimhseach Uisce Ól a dheimhniú 

I láthair na huaire tá Uisce Éireann ag cur le chéile a chéad Phlean Náisiúnta 

Acmhainní Uisce. Déanfar athbhreithniú sa phlean ar infhaighteacht fhadtréimhseach 

uisce agus riachtanais fadtréimhseacha ar sholáthar uisce don tír thar 25 bliain 

romhainn. 

 

Sa bhliain 2021, ghlac Uisce Éireann chuige féin an creat don chéad Phlean 

Acmhainní Uisce (NWRP). Is plean straitéiseach 25 bliana é sin a leanann chur chuige 

na dtrí cholún. Is iad na colúin gceist ná ‘Níos lú a úsáid’, ‘Níos lú a chailliúint’ agus 

‘Soláthar níos seiftiúla a dhéanamh’. 

 

Cuireadh Céim 1 i gcrích sa bhliain 2021 agus Creat do Phlean Náisiúnta Acmhainní 

Uisce á ghlacadh. 

 

Sa Dara Céim den Phlean Náisiúnta Acmhainní Uisce, rinneamar achoimre de 

riachtanais thar 535 sholáthar aonair uisce agus aithníodh na réitigh chuí  d’fhonn na 

riachtais sin a shásamh. 

 



 
 

 

Toisc go bhfuil neart soláthairtí in Éirinn, seachadfar an Dara Céim i gceithre cinn de 

Phleananna Réigiúnacha Acmhainní Uisce. 

 

Tugadh na soláthairtí uisce uile a fhreastalaíonn ar na ceantair Ghaeltachta sa tír ar 

fad san áireamh laistigh de gach ceann de cheithre cinn de na pleananna réigiúnacha 

seo. 

 

Tá a céimeanna comhairliúcháin féin ag gach ceann de na ceithre dhréacht Phlean 

Réigiúnach Acmhainní Uisce agus ag na tuarascálacha comhshaoil lena mbaineann, 

Tá na céimeanna comhairliúcháin ag teacht chun deiridh anois. Nuair a fhaomhfar iad, 

beidh na ceithre cinn de Phleananna Réigiúnacha Acmhainní Uisce ina chuid den 

bPlean Náisiúnta Acmhainní Uisce. 

 

Ag obair lenár bpáirtithe leasmhara chun bonneagar a sholáthair sa háiteanna 

is mó a bhfuil gá leis 

De réir mar a éilítear faoin gCreat Náisiúnta Pleanála, bíonn Uisce Éireann ag obair 

go seasta le hÚdaráis Áitiúla chun cur leis na Próisis Reáchtúla Pleanála, spriocanna 

zónála a fhorbairt mar aon le croí-straitéisí a thacódh le forbairt sóisialta agus 

eacmaíochta trí chur chuige bunaithe ar plean cinnte. 

 

Cuireann Pleananna Forbartha na nÚdarás Áitiúla le pleananna straitéiseacha Uisce 

Éireann agus cuireann siad le pleanáil maidir le hisfheistíocht agus maidir le tosaíocht 

a dhearbhú. 

Bímid ag obair go dlúth lenar rialálaí eacnamaíochta, An Coimsiún um Rialáil Fóntais 

(CRU), i ngach uile ábhar. 

 

Fáiltímid roimh an gCreat do Thodhchaí na Seirbhísí Uisce, is lena linn sin a fheicfear 

oibríocht na Seirbhísí Uisce agus Fuíolluisce ag aistriú ó Údaráis Áitiúla go hUisce 

Éireann. 

Táimid ag moladh do Bhaill Foirne Sheirbhísí Uisce na n-Údarás Áitiúla aistriú go 

hUisce Éireann idir seo agus deireadh 2026. 

 



 
 

 

Ag tacú le ‘Tithíocht do Chách’ 

Táimid tiomanta do thacaíocht a thabhairt do bhorradh sóisialta agus eacnamaíochta 

maraon le spriocanna bheartas an rialtais i ndáil le  ‘Tithíocht do Chách’. 

I Mí Meán Fómhair 2021, bhunaigh Uisce Éireann Clár Tithíochta Tras-Feidhmiúla 

chun a chinntiú go bhfuilimd ag tacú le tithíocht a sheachadadh ar bhealach 

éifeachtach agus tráthúil. 

Díríonn an clár ar sheachadadh ár n-obligeáidí faoin Straitéis Tithíocht do Chách. 

Bunaíodh sa chlár, samhail rialachais chun tacú le haon ghéarú ar dheachrachtaí agus 

chun cinnteoireacht ar bhonn tráthúil a éascú. 

Na Dúshláin 

Cé go bhfáiltítear roimh thacaíocht ó thaobh bheartas rialtais agus ó thaobh 

maoiniúcháin de, agus táimid fíorbhuíoch as sin, tá dúshláin suntasacha roimh Uisce 

Éireann d’fhonn an plean uaillmhianach infheistíochta a thabhairt i gcrích. 

 

Ar na dúshláin sin tá ráta boilscithe fíor-ard san eacnmaíocht in Éirinn agus ar fud an 

domhain, i dteannta le fadhbanna maidir leis an slabhra soláthair a tháinig aníos as 

Covid-19, An Bhreatimeacht, an Cogadh san Úcráin agus neamhchinnteacht faoi 

thoiliú reachtaíochta a fháil chun ár bplean infheistíochta a chur i gcrích. 

 

An tábhacht a bhaineann le maoiniú leanúnach d’Uisce Éireann 

Tá infheistíocht leanúnach i mbonneagar uisce agus fuíolluisce fíorthábhachtach má 

táimid chun a chinntiu go mbeidh soláthar inmharthana uisce óil agus córas cóireála 

fuíolluisce oiriúnach ann don am i láthair agus don todhchaí.  Is den tábhacht é  a 

chinntiú go mbeadh dul chun cinn leanúnach ann maidir le sceití a dheisiú agus críoch 

agus deireadh a chur le scaoileadh fuíolluisce neamhchóireáilte  isteach inár n-

aibhneacha agus inár bhfarraigí. 

 

Na Seirbhísí a chuireann Uisce Éireann ar fáil i gceantair Ghaeltachta 

Cuireann Uisce Éireann seirbhísí fuíolluisce ar fáil i 44 lonnaíocht laistigh de limistéir 

ghaeltachta. 



 
 

 

Tá breis agus €110 milliún á infheistiú againn i dtógraí i gceantair Ghaeltachta agus 

tá sé beartaithe againn tuilleadh infheistíochta a dhéanamh sna limistéir sin, agus go 

gcuirfear san áireamh iad i bpleananna infheistíochta na todhchaí. 

 

Bainistíonn Uisce Éireann tuairim is 60 soláthar uisce a chuireann seirbhísí soláthair 

uisce ar fáil do cheantair Ghaeltachta ar fud na tíre. Táimid ag infheistiú breis agus 

€150 milliún ar thógraí atá curtha i gcrích nó atá ar siúl go fóill sna ceantair seo agus 

tá pleanáil ar siúl  d’oibreacha eile. 

 

I rith na paindéime sa bhliain 2020, tharla méadú suntasach ar líon na dturasóirí a bhí 

ag tarraight ar oileán Acla agus  ar an dúthaigh Gaeltachta maguaird. Chruthaigh sé 

seo dúshláin ag an tús, do na soláthairtí uisce chuig an oileán agus sna limistéir 

sholáthair uisce ina thimpeall. 

 

D’oibrigh Uisce Éireann i gcomhpháirtíocht le Comhairle Contae Mhaigh Eo agus 

páirtithe leasmhara eile chun an t-ionad cóireála uisce sa cheantar a uas-ghrádú ionas 

go bhfreastalófaí ar riachtanais i rith buaic-thréimhsí saoire. 

 

Ba iad na hoibreacha seo a chinntigh go bhféadfaí freastal a dhéanamh ar éileamh i 

rith laethanta saoire poiblí agus i rith buaic-thréimhsí samhraidh gan aon bhaol ar 

chaighdéan an uisce a laghdú. Tá méadú leanúnach ar líon na dturasóirí ag tarraingt 

ar an oileán agus tá ar chumas an tsoláthar uisce freastal ar an éileamh ardaithe. Bhí 

sé seo an- dearfach ar fad don phobal, do na turasóirí agus do na gnónna áitiúla a 

bhraitheann ar ghnó an tsamhraidh 

 

Tógra um Sholáthar Uisce I Réigiúin an Oirthir agus Lár Tíre 

Tá roinnt tógraí bonneagair chriticiúla ar ghá iad a sheachadadh má táimid chun 

leanúint ar aghaidh ag tógáil tithe agus freastal a dhéanamh ar fhás fud fad na 

hÉireann. 

Tá an  Tógra um Sholáthar Uisce (WSP) riachtanach chun freastal ar riachtanais 

teaghlaigh agus tráchtála breis agus 40% de dhaonra na hÉireann  go 2050 agus ar 

aghaidh uaidh sin. 



 
 

 

Is éard atá sa tógra ná; 2% den uisce ón gcuid íochtarach d’Abhainn na Sionna ag  

Abhantrach Phairtín i gCo. Thiobraid Árann a bhaint amach, cóireáil a dhéanamh ar 

an uisce in aice láimhe agus é a sheoladh trí phíobán an 170KM, trí Co. Thiobraid 

Árann, Co. Uíbh Fhailí, agus Co. Chill Dara go ceann scríbe, an tascumar i Mullach 

na Pise i gCo. Bhaile Átha Cliath. 

Cuirfidh an soláthar eile seo, ‘Stoc crainn’ uisce ar fáil ar fud an réigiúin a éascóidh 

uisce a bhaint uaidh trí ‘ghéaga’ a chur leis sa todhcaí  chun freastal ar na pobail ar 

an gcúrsa sin. 

 

Clár Fáis na Sráidbhailte agus na mBailte Beaga 

Toisc scála na hinfheistíochta atá de dhíth go náisiúnta, dírítear infheistíocht ar chórais 

bhailithe fuíolluisce sna limistéir ardtosaíochta inar féidir tairbhe don chomhshaoil a 

uas-mheádú. 

Éileofar  léibhéil suntasacha infheistíochta thar an iliomad timthriall infheistíochta dá 

réir. 

Bunaíodh Clár Fáis na Sráidbhaile agus na mBailte beaga mar fhreagra díreach ar na 

riachtanais a bhí ann do thacaíocht faoin tuath faoin gCreat Pleanála Náisiúnta. Is 

ceann de roinnt clár caipitiúil atá faoi réir ag an bPlean Ginearálta um Infheistíocht 

Chaipitúil (2020-2024) de chuid Uisce Éireann é. 

Tá sé d’aidhm ag an gclár, acmhainn a sholáthar in ionaid cóireála fuíolluisce chun 

freastal ar fhás lonnaíochtaí níos lú nach ndéanfar foráil dóibh seachas é sin sa phlean 

reatha. 

Thacaigh an húdaráis áitiúla leis an gclár trí phobail a shainaithint a raibh infheistíocht 

de dhíth orthu agus de thoradh sin tá Uisce Éireann ag cur 50 tógra chun cinn anois 

fud fad na tíre.    

I ngach uile cheann dár n-infheistíochtaí i dtógraí a bhaineann le caighdeán agus le 

comhlíonadh, cuirtear liúntas fáis san áireamh ann rud atá ag teacht le treoirlínte 

náisiúnta pleanála agus dá réir sin tugtar tacaíocht d’fhorbairt na mbailte agus na 

sráidbháilte beaga. 

 



 
 

 

Soláthairtí Uisce Tuaithe 

Cuirtear uisce óil ar fáil do thuairim is 6% den daonra trí ghrúpscéimeanna uisce 

(scéimeanna faoi choimirce an phobail). 

Astu sin, soláthraítear uisce do 70% as grúpscéimeanna príobháideacha uisce a bhfuil 

foinse phríobháideach uisce acu. Faigheann na scéimeanna eile a gcuid uisce ó nasc 

Uisce Éireann. 

Is é Cónaidhm Náisiúnta na nGrúpscéimeanna Uisce an eagraíocht a sheasann don 

earnáil- chun tuilleadh eolais a fháil faoi Ghrúpscéimeanna Uisce téigh chuig láithreán 

gréasáin na cónaidhme. 

Is as toibreacha príobháideacha a fhaigheann beagnach 10% den daonra a gcuid 

uisce óil. 

Níl geall le 30% de shealbóirí tí nasctha le seirbhísí poiblí fuíolluisce agus bhíonn siad 

ag brath  ar dhabhach shéarachais, ar ghrúpchóireáil fuíolluisce nó ar chórais eile 

chun cóireáil a dhéanamh ar a gcuid fuíolluisce. 

Bailte agus Sráidbhailte gan séarach 

Tá sé lasmuigh de shainchúram Uisce Éireann infheistíocht maidir le bonneagar do 

sheirbhísí uisce a sholáthar i sráidbhailte gan séarach. 

Tugaimid lán-tacaíocht d’Údaráis Áitiúla atá ag lorg maoiniúcháin tríd an gCiste um 

Athnuachan agus Forbairt Tuaithe de chuid an Phlean Náisiúnta Forbartha. 

Leanfaimid orainn ag obair le páirtithe leasmhara chun tacaíocht theicnúil a chur ar 

fáil d’fhonn réitigh atá láidir agus éifeachtúil ó thaobh costais de a bhunú. 

Ar na nithe a d’fhéadfadh a bheith san áireamh tá, ionaid nua a thógáil ag an am 

céanna agus atá forbairt tithíochta ar siúl, córais príobháideacha fuíolluisce atá in 

éastáit tithíochta a athsholáthar nó obair i gcomhphártíocht le pobail chun córais 

bhailithe a fhorbairt. 

 



 
 

 

Ár dtacaíocht don bheartas oileán atá ag teacht aníos 

Is dúshlán leanúnach é seirbhísí uisce a sholathár ar roinnt de na hoileán toisc nach 

bhfuil an oiread sin uisce ar fáil orthu, srianta timpeallachta, agus na dúshláin 

lóistíochtúla seirbhisiú a dhéanamh ar bhonneagar nach bhfuil ar an míntír. 

É sin ráite, tá Uisce Éireann ag bualadh ar aghaidh le cúpla tionscnamh chun tacú le 

soláthar a chur ar fáil agus cothabháil a dhéanamh ar sheirbhísí uisce chuig na 

hOileáin. Tá anailísí féidearthachta ar siúl faoi láthair agus beidh siad ina gcrann taca 

ó thaobh oibreacha caipitiúla a dhéanfar sa todhchaí, d’fhéadfadh sé titim amach go 

mbeadh táirgeacht easnamach ann nach mbeadh sábháilte chun freastal ar roinnt 

oileán agus beidh orainn réitigh eile a aimsiú sa chás sin. 

Tá oibreacha feabhasúcháin déanta ar bhonneagar uisce ar roinnt oileán lena n-

áirítear 

 Uas-ghrádú ar chórais dí-ghalraithe ar Inis Toirc agus Cliara le 3-4 bliana 

anuas.  

 Rinneadh oibreacha chun sceití a laghdú ar na hOileán Árann, sa chaoi is go 

mbeadh na sceití atá ann ar an leibhéal is ísle nó ar leibhéal atá tíosach.  

 Rinneadh oibreacha nuálaíocha ar Inis Méain agus ar Inis Toirc chun cóireáil 

a chur ar fáil i gcoinne tríhalameatán.(dí-ghalrú fo-tháirgí rialáilte) 

 Tá oibreacha á mheas ag Uisce Éireann faoi láthair chun an réiteach indéanta 

agus is fearr a fhorbairt chun fadhbanna maidir le caighdeán uisce agus 

infhaighteacht uisce a shárú ar Oileán Faoide.  

 Tá oibreacha á mheas ag Uisce Éireann faoi láthair chun an réiteach indéanta 

agus is fearr a fhorbairt chun fadhbanna maidir le caighdeán uisce agus 

infhaighteacht uisce a shárú ar Na hOileáin Árann agus ar Inis Bó Finne. 

 

Na Seirbhísí a chuireann Uisce Eireann ar fáil trí Ghaeilge 

Tá Uisce Éireann tiomanta do thacaíocht a thabhairt do sheirbhísí trí Ghaeilge do 

dhaoine  a theastaíonn uathu cumarsáid a dhéanamh linn trí Ghaeilge. 



 
 

 

Tá Uisce Éireann faoi réir ag Acht na dTeangacha Oifigiúla ó 2020 agus táimid ag 

obair linn chun a chinntiú go bhfuilimid ag comhlíonadh na reachtaíochta agus ag 

neartú na seirbhísí ar fáil trí Ghaeilge ó shin.   

 

I mí Dheireadh Fómhair 2022, tháinig feidhm le hailt áirithe d’ Acht na d’Teangacha 

(Leasú) 2021 agus táimid ag obair linn chun a chinntiú go bhfuilimid ag comhlíonadh 

na n-Alt nach bhfuil feidhm leo go fóill. 

 

Tá dhá mór-ghrúpa de chustaiméirí ag Uisce Éireann- ár gcustaiméirí tí agus ár 

gcustaiméirí tráchtála. 

 

Níl sé de cheanglas ar Uisce Éireann faoi láthair Scéim Teanga a bheith  aige agus 

táimid ag tnúth le foilsiú na gCaighdeán a chuirfidh tuilleadh treoir ar fáil d’Uisce 

Éireann maidir le seirbhísí Gaeilge sa bhreis a d’fhéadfadh a bheith de cheanglas 

orainn iad a chur ar fáil. 

 

Is le cabhair ónár n-ionad teagmhála custaiméirí atá seachfoinsithe, agus atá á 

sholáthar ag an gcuideachta Capita i gCo. Chorcaí a dheileáltar le mórchuid na 

teagmhála eadrainn féin agus ár gcustaiméirí. 

 

Freagraíonn Uisce Éireann trí Ghaeilge  do chomhfhreagras a fhaightear trí Ghaeilge. 

De bhreis ar sin, nuair a theastaíonn ó chustaiméir teagmháil a dhéanamh le 

gníomhaire um sheirbhís do chustaiméirí tá de rogha acu cnaipe uimhir a naoi a bhrú 

chun an tseirbhís sin a fháil trí Ghaeilge. 

Is cuid dár gconradh le Capita an méid sin agus ó thús na bliana tá feabhas ar an 

tseirbhís sin toisc gur earcaíodh cainteoirí Gaeilge sa bhreis. 

Ó mhí Dheireadh Fómhair anuraidh, cruthaítear agus scaiptear ábhar fógraíochta ag 

teacht leis na ceanglais sonraithe san Acht 2021 (Leasú). 

Cruthaíodh ár bhfeachtas reatha (ón 15ú lá de Mheitheamh) um Faisnéis phoiblí 

agus ceanglais an Achta san áireamh.   

Tá leaganacha as Gaeilge agus as Béarla den bhfeachtas seo ar an teilifís, ar an 

raidío agus ar na meáin shóisialta. 

Táimid tiomanta d’fheabhas leanúnach ar chur ar ár seirbhís trí Ghaeilge agus tá 

próiseas tairisceana ar bun againn chun soláthróir seirbhísí aistriúcháin a aimsiú a 



 
 

 

thacóidh go mór le hUisce Éireann an Ghaeilge a chur chun cinn agus rannpháirtíocht 

lenár gcustaiméirí ar fud na tíre a chothú. 

 

An Focal Scoir 

 

Ba mhaith liom mo bhuíochas a ghabháil le baill an choiste as a gcuireadh casadh 

oraibh inniu agus táimid ag tnúth leis an deis fáisnéis a thabhairt do na baill faoin obair 

thábhachtach atá ar siúl ag Uisce Éireann. Táimse agus mo chomhghleacaithe lán-

toilteanach aon cheisteanna atá agaibh a fhreagairt.  


